
NUUSKRUMMELS                                         24 Maart 2022 

 

 Geen Nuuskrummels tydens skoolvakansie 

 Skole sluit Vrydag 25 Maart en open weer Dinsdag 5 April 

 Kantoorure tydens skoolvakansie 09:00 – 13:00 

 Ds. Petrie is met verlof vanaf Vrydag 25 Maart tot Sondag 3 April.  

 Ds. Willem Botes behartig die eredienste van Sondag 27 Maart en Sondag 3 April. 

 
Hettie Wessels skryf op Facebook:  (Bron Facebook Hettie Wessels) 

‘n Juk is ‘n hout besigheid wat jy op twee diere se skofte sit sodat hulle iets kan 
trek. Die juk verdeel die gewig. Dit maak die las ligter. Die juk help ook om die 
diere te beheer die een kan nie vir die ander weg hardloop nie. Hulle beweeg in 
dieselfde rigting en teen dieselfde spoed. 
 

Jesus nooi ons om wanneer ons uitgeput en oorlaai is na Hom te kom en sy juk op 
ons te neem. Dit klink so half of dit dinge sal erger maak. Jy dink by jouself … ek 
het reeds genoeg op my skouers ek wil nie nog ‘n juk hê nie. Daar is al die juk van 
die werk en my gesin, my finansies, emosioneel, geestelik en fisies kan ek nie nog 
dra nie. Die laaste ding wat ek nodig het is nog ‘n juk. 
 

Jesus sê: Moenie bekommerd wees nie, kom neem My juk op. Ek wil jou help dra. 
Ek maak jou las ligter. As jy saam met Jesus in ‘n juk trek, beweeg jy saam met Hom 
in ‘n rigting, Hy neem jou na waters van rus herinner die Psalm ons. Hy maak ook 
die pas stadiger. Jy sal nooit in die Bybel lees dat Jesus gehardloop het nie. Jesus 
laat Hom nie aanjaag nie. Hy is rustig en kalm. Hy sal jou spoed verlaag. Hy haal af, 
Hy sit nie by nie. 
 

Hy nooi jou uit om by Hom te kom leer: Wat moet jy leer? Jy moet leer om 
sagmoedig en nederig te wees. Wat maak ons moeg? Ons aggressie en ons 
arrogansie. Alles moet nou gebeur, alles moet vinnig gebeur ons leef die lewe met 
‘n aggressie, ons baklei om bo uit te kom. En ons glo ons kan dit alles op ons eie 
doen. Die arrogansie van die eie ek.  
 
TEKS: Matteus 11:28 “Kom na My toe, almal wat uitgeput en oorlaai is, en Ek sal 
julle rus gee. 29Neem my juk op julle en leer van My, want Ek is sagmoedig en 
nederig van hart, en julle sal rus kry vir julle gemoed. 30My juk is sag en my las is 
lig.” (Afr 1953) 
 
In Lydenstyd onthou ons dat Jesus op die kruis alleen die juk gedra het van my 
sonde. Dat Hy dit gedoen het sodat ek nooit weer alleen in ‘n juk hoef te trek nie. 
Wil jy nie vandag, jy wat moeg en oorlaai en uitgeput is, by Jesus aansluit nie? Sy 
las is lig en sy juk is sag. 
 
Gebed: Here ons almal is so so moeg … help ons om by U uit te kom en beheer oor 
te gee van ons lewe. Amen 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

DANKOFFERS / BYDRAES 
 
 
 
 
 
 
 
 
 
 
 

 
 

 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
 
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
 
Ek verseker jou, dat ons nie een versoek nalaat nie en dat ons gereeld vir elkeen 
bid. As jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 
 
 

DAGBOEK VIR DIE WEEK 
 

Skole sluit Vrydag 25 Maart en open weer Dinsdag 5 April  

 

Sondag  27 Maart  09:00  Doopdiens. Ds. Willem Botes 

Baie geluk Charles en Lani met die doop van julle seun, 

Max. Geluk ook aan die familie en grootouers. 

        

Woensdag  30 Maart  12:00  Snuffelmark 

 

Sondag  3 April  09:00  Erediens. Ds. Willem Botes 

       Skoolvakansie 

 
  

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

mailto:admin@lourensrivier.co.za
mailto:lemaribkkr@gmail.com


 
  

DRUIWE van De Doorns! 
  

Die Ruimte Sentrum in Millsstraat 96, verkoop 
weer weekliks heerlike druiwe, vars afgelewer 
vanaf De Doorns, vanaf Dinsdag, 12 April 2022. 

  
Koste: R85 vir 3.5 kg 

  
Plaas asseblief u bestelling teen  

Maandae 10h00 vir afhaal op Dinsdae. 
  

Skakel  
Jean-Marie / Gerda by 

021-8548234 
 



2022 FEESMARK 

Voornemende uitstallers - laai asb. al die nodige vorms op die kerk 

se webtuiste af https://www.lourensrivier.co.za/ 

 

 
 
 
 
 
 
 
 
 
 
 
 
 
 

Lourensrivier Feesmark 
Vrydag 21 Oktober tot Saterdag 5 November 

Dagboek die datums!! 
Sien jou daar 

 
 

https://www.lourensrivier.co.za/


Snuffelmark 

Datums vir 2022 / Laaste Woensdag van ’n maand 12:00 

 

 

30 Maart 

25 Mei 

29 Junie 

27 Julie 

31 Augustus 

28 September 

Geen Snuffelmark in Februarie en ook nie in 

Oktober, November, Desember weens Feesmark / Santa’s Fair 

 

Ondersteun asb. ons adverteerders 
 
 
 
 
 
 
 
 
 

 

 

 

 

 

 

 

 



Ondersteun asb. ons adverteerders 

 

 

 

  



Geagte Dominee/s en Gemeente, 
 
Opregte dankbaarheid vir u gemeentebydrae tot die Bediening aan Dowes 

Hoe word Dowes geestelik bedien? 
Dowes se behoeftes is groot en uitdagend van ‘n heel ander aard. In die Bybel leer ons dat geloof 
deur gehoor kom, maar meeste Dowes ‘hoor’ visueel en fisies… Dit is egter ons as medemens se 
plig om toe te sien dat Dowes God se Woord leer ken in hulle eie taal, en daarvoor is leraars 
nodig wat Gebaretaal-magtig is om hulle te bedien en te vertel van God se groot werke en liefde 
vir ons almal. 
  
Buiten groot vreugde en opwinding oor mylpale wat bereik word, kom daar wel ook groot 
emosionele uitdagings buite ons beheer, maar deur God se unieke manier van dinge 
bewerkstellig en Sy wonderlike genade het baie Dowes by die twee gemeentes - Dowe Familie 
Kerk en NG Kerk De la Bat – ‘n geestelike tuiste gevind waar mense met genoegsame 
vaardighede is wat hulle tot hulp kan wees om deur omstandighede te werk. Ons is so dankbaar 
dat tegnologie al so gevorderd is dat Dowes selfs enige plek in die wêreld in die gemak van hul 
eie huise die dienste kan volg wat deur ons leraars gebring word deur middel van lewendige 
aanlynstroming.  
  
Ons het egter in 2020 opnuut weer besef hoe belangrik sosialisering vir die mensdom is, en dat 
ons mekaar fisies en geestelik nodig het. Dowes se grootste emosionele uitdaging is dat hulle 
uitgesluit kan voel te midde van gesprekke met horende vriende, en juis daarom is dit so 
wonderlik om te weet dat Dowes hul eie veilige gemeentes het waar hulle kan sosialiseer en 
verstaan word, en van God leer. 
  
Sonder gemeentebydraes en ondersteuning van mense soos u word die geestelike Bediening aan 
Dowes wel baie beperk. Baie dankie dat u as gemeente dit verstaan en help om ‘n merkwaardige 
verskil te maak ten opsigte van die werksaamhede van die bogenoemde twee gemeentes.  
  
Saam kyk ons uit na wat die toekoms aangaande Bediening aan Dowes nog sal inhou, maar saam 
met dit dink ek so aan Habakuk 3:17-18, want of die vyeboom nou bot of nie; en of die lande 
reuse oeste lewer of nie, sal ons nogtans afhanklik bly van die Here, en jubel ons steeds in God 
ons Redder wat uitkoms gee. 
  

17 Selfs al sal die vyebome nie bot nie en die wingerd sonder druiwe staan, 
al het die olyfoes misluk, en lewer die landerye niks op nie, 
al vergaan die kleinvee in die veld en is die beeskrale leeg; 
18 tog, ten spyte van alles, sal ek my verbly in die Here! 

Ek sal juig oor God wat my verlos!  
  



 
  



 

Inspirasie vir die dag 

 


